
Shri Shadanana Dandakam

ஶ்ரீஷடா³நநத³ண்ட³கம்

ஶ்ரீமஹாக³ணபதயே நம: ।
ஹரி: ௐ ।
ஶ்ரீராமஶ்ரீகேஶவஶ்ரீராமகு³ருசரணாரவிந்தா³ப்⁴யாம் நம: ।
ஶ்ரீகுமாரகு³ரவே நம: । தாரகாந்தகாய நம: । ௐ ।
அந்தேவஸந்மாநஸராஜஹம்ஸம்

ஷட்³த³ர்ஶநீநீரதி⁴பூர்ணசந்த்³ரம் ।
ப்ரதீபவித்³வத்கரிபஞ்சவக்த்ரம்

ஶ்ரீகேஶவம் தே³ஶிகமாநதோऽஸ்மி ॥ 1॥
ப்ரணம்ய ராமதே³ஶிகம் க³ணேஶமம்பு³ஜார்ப⁴கம்

முராந்தகம் புராந்தகம் து³ரந்ததாபவாரகம் ।
ஸமஸ்தபூருஷார்த²த³ம் ஷடா³நநஸ்ய த³ண்ட³கம்

கரோமி தீ⁴மதாம் முதே³குமாரப⁴க்திஸம்பதே³ ॥ 2॥
குந்தே³ந்து³மந்த³ஸ்மிதஸுந்த³ராஸ்யம்

வந்தா³ருபூ⁴தே³வவரைருபாஸ்யம் ।
வ்ரு’ந்தா³ரகாராதிஜநைரஶாஸ்யம்

வந்தே³ ப⁴வாநீதநயம் ஷடா³ஸ்யம் ॥ 3॥
ஜய க³ங்கா³வரஸுத ஜய கா³ங்கே³யபூ⁴ஷித ।
ஜய ஸங்கீ³தசரித ஜய ப்⁴ரு’ங்கி³முகா²ர்சித ॥ 4॥
ஜயஶிவஸுதஸர்வபூ⁴மண்ட³லாலங்க்ரு’திஸ்வர்து⁴நீபா⁴நுஜாபா⁴ரதீகோ³மதீநர்மதா³பா³ஹுதா³புண்யகோ³தா³வரீக³ண்ட³கீ(கௌ³தமீ)
க்ரு’ஷ்ணவேணீமஹாஸஹ்யஜீமூதஜாதுங்க³ப⁴த்³ராதி³புண்யாபகா³வாரஸம்மிஶ்ரிதப்³ரஹ்மஹத்யாஸுராபாநசாமீகரஸ்தேயகு³ர்வங்க³நாகா³மிதாகாரிதத்³யோகி³பாபௌக⁴வித்⁴வம்ஸநப்ரௌட⁴தா⁴ராநதீ³தீரநாநாவித⁴ப்ரத்நரத்நாவளீப³த்³த⁴ஸௌவர்ணகும்பா⁴வலீஸங்க³ஸம்பி⁴ந்நமேகௌ⁴க⁴நிஷ்யந்தி³கீலாலதா⁴ராஸமாஸக்தஸௌதா⁴ஞ்சிதோத்துங்க³கா³ங்கே³யஸாலாந்தராகா³ரமத்⁴யஸ்தி²தாநேகமாணிக்யரத்நாட்⁴யசாமீகரோதா³ரஸிம்ஹாஸநாதி⁴ஷ்டி²தே,
ஸித்³த⁴ஸம்வேஷ்டிதே;
விக்ரமௌதா³ர்யகா³ம்பீ⁴ர்யஸத்³தை⁴ர்யஸௌந்த³ர்யகாருண்யதாருண்யதா³க்ஷிண்யஸாத்³கு³ண்யஸத்புண்யஸந்தோ³ஹவாராகரே,
ப⁴க்தவாஞ்சா²கரே;
நம்ரவ்ரு’ந்தா³ரகஸ்தோமமௌலிஸ்பு²ரத்ப்ரத்நரத்நவ்ரஜாப³த்³த⁴ஸௌவர்ணகோடீரரத்நச்ச²டாதீ³பிகாராஜிநீராஜிதோதா³ரரேகா²த்⁴வஜாம்போ⁴ஜவஜ்ராங்குஶாத்³யங்கஸம்யுக்தபாத³த்³வயப்ரஸ்பு²ரத்³பா⁴நுபி³ம்ப³ப்ரதிச்சா²யஹைரண்யஸத்³ரத்நஜாலஜ்வலந்நூபுரத்⁴வாநநிஷ்பௌருஷாராதிஸந்தோ³ஹஸம்ஹாரகே,
ப⁴க்தஸந்தாரகே;

ஶ்ரீஷடா³நநத³ண்ட³கம்

பு²ல்லஸந்மல்லிகாபுஷ்பஸந்தோ³ஹபா³ணாவலீபூரிதாநங்க³தூணீரமேதா⁴கரோத்³தா³மஜங்கா⁴லதே,
மஞ்ஜுளீலாக³தே;
ஸப்தஸப்திஸ்பு²ரத்³பி³ம்ப³ஸம்பா⁴வநாயோக்³யரத்யாப்தலீலோபலாத³ர்ஶபி³ம்ப³ப்ரதிச்சா²யஜாநுத்³வயே,
தி³வ்யகந்யாத்³வயே;
ஹேமபீதாம்ப³ரச²ந்நரம்பா⁴தருத்³வந்த்³வஶோபா⁴பராபூ⁴திதா³நக்ஷமாநங்க³ஸேநாஸமுத்துங்க³மாதங்க³ஶுண்டோ³பமோருத்³வயே,
ஸர்வதோ³த்³யத்³த³யே;
மஞ்ஜுஶிஞ்ஜத்கடீஸூத்ரதூ³ரீக்ரு’தாநங்க³காண்டா³ஸநப்ரோதசாமீகரஜ்யாலதாட³ம்ப³ரே,
தி³வ்யஹேமாம்ப³ரே;
ருவமஜீமூதமத்⁴யஸ்தி²தஶ்ர்யாமமேவாவலீமத்⁴யதே³ஶஸ்பு²ரத்³தே³வதாநாத²பா³ணாஸநப்⁴ராந்திஸம்பாத³கஸ்வர்ணஸாவர்ண்யஸம்யுக்தமத்⁴யஸ்த²லப்ரோல்லஸந்நீலசேலோபரிஸ்யூதபட்டாவலீயுக்தஸௌவர்ணரத்நாட்⁴யகாஞ்சீலதாகாந்திவித்³யோதிதத்⁴யாநதூ³ரீக்ரு’தாஶேஷப⁴க்தௌக⁴து³ர்வாரஸம்ஸாரதாபத்ரயே,
த்ராதலோகத்ரயே ॥ 1॥
மநஸிஜநவரத்நஸம்ப³த்³த⁴ஸௌவர்ணஸோபாநகாஸாரஸதே³ஹஸந்தா⁴யகப்ரோல்லஸத்³வ்ரு’த்தக³ம்பீ⁴ரநாபீ⁴தடீராஜது³த்³தா³மஶைவாலஶங்காகரோதா³ரரோமாவலீநீலஶோபா⁴ஸமுல்லாஸஸம்பாதி³தாநேக
மித்ராத்மஜே,வைரிமித்ராத்மஜே;

தப்தஜாம்பூ³நத³ப்ரோல்லஸத்கோடிஶம்பாலதாகாரகாந்திச்ச²டாடோபதூ³ரீக்ரு’தாஶேஷலோகஸ்தி²தாநந்தவ்ரு’த்ரௌக⁴கோட்யர்கஸங்காஶநீரந்த்⁴ரநி:ஸாம்யதி³வ்யோத்தராஸங்க³ஸம்வேஷ்டிதே,
சித்ரஸச்சஷ்டிதே;
தாரகாதி³த்³விஷத்³வீரவக்த்ராவலீபங்கஜவ்ராததாராவலீயுக்தராகாஶஶிஸ்தோமஸம்பா⁴வநாயோக்³யமுக்தாமணிப்ரோதநிஷ்காவலீதீ³ப்ததாராவலீசாருதாராவலீமுக்²யபூ⁴ஷாவிஶேஷப்ரபா⁴பா⁴ஸ்வரத்பீநவிஸ்தாரவக்ஷ:ஸ்த²லே,

சந்த்³ரவச்சீ²தலே;

தி³வ்யஸௌவர்ணபாஞ்சாலிகாதர்கிதாநந்யஸம்ப்ராப்யலாவண்யமோகீ⁴க்ரு’தாஶேஷலேகா²ங்க³நாதே³ஹஸௌந்த³ர்யஸர்வஸ்வதே³தீ³ப்யமாநாமரேந்த்³ராத்மஜாதி³வ்யஸௌரப்⁴ய
பந்நஸிந்தூ³ரபாடீரகஸ்தூரிகாபங்கஸம்லிப்தஸௌவர்ணகும்போ⁴பமஸ்தூ²லமுக்தாவளீபூ⁴ஷிதோத்துங்க³ப³ர்ஹிர்முகா²தீ⁴ஶமாதங்க³கும்பா⁴ப⁴தி³வ்யஸ்தநாஶ்லேஷஸம்ஸக்தஸிந்தூ³ரமுக்²யாங்க³ராக³ஸ்பு²ரத்³த³ந்திஶுண்டோ³பமத்³வாத³ஶார்கப்ரதிச்சா²யரத்நாவளீப³த்³த⁴ஸௌவர்ணகேயூரபூ⁴ஷாஜ்வலத்³தோ³ர்லதாமண்ட³லே,

தோஷிதாக²ண்ட³லே;

நீலரத்நோர்மிகாகாந்திஸந்தோ³ஹஸந்த³ர்ஶநோத்³பூ⁴ததூ³ர்வாங்குரப்⁴ராந்திஶீக்⁴ராக³தாநேகவாதாயுபோதாவலீலாலநாஸக்தஸத்கங்கணஶ்ரேணிரத்நப்ரபா⁴ரஞ்ஜிதஸ்பஷ்டரேகா²ப்³ஜசக்ரத்⁴வஜாத்³யங்கஹஸ்தாம்பு³ஜே,

ஹஸ்திவக்த்ராநுஜே;

ஶௌர்யபத்³மாலயாயுத்³த⁴ஸஞ்ஜாதநிர்ணிக்ததாலஸ்யஶாந்த்யர்த²கஸ்வாபதூலாட்⁴யதல்போபமாயோக்³யதே³வாரிமாயேயஸம்பூ⁴தது³ர்வாரபா³தா⁴ர்தலோகத்ரயத்ராணதௌ⁴ரேயபீநாம்ஸகே,
வைரிவித்⁴வம்ஸகே;
ஸ்வர்ணகம்பூ³பமஸ்பஷ்டரேகா²த்ரயாலங்க்ரு’தப்ரத்நரத்நஜ்வலச்சாருசாமீகரோதா³ரதீ³நாரஸௌவர்ணசாம்பேயஸந்மல்லிகாபுஷ்பமாலாவலீபூ⁴ஷிதோதா³ரகர்ணஸ்பு²ரந்நிர்மலஸ்வாந்தவைதா⁴த்ரமுக்²யேட்³யயோகீ³ந்த்³ரஸம்பா⁴விதே,
போ⁴கி³நாதா²ர்சிதே ॥ 2॥
நவமணிக்ரு’தஶாரதா³தி³த்யகோடிப்ரதீகாஶஸந்தீ³ப்தஸத்குண்ட³லாலங்க்ரு’திப்ரோல்லஸத்³க³ண்ட³ஷட்³வக்த்ரலாவண்யவிஶ்ராணிதாஶேஷஸௌந்த³ர்யராகோதி³தாநேகஜைவாத்ரு’கே,
க்ரு’த்திகாமாத்ரு’கே;
ஶோணபி³ம்பா³த⁴ரத்³யோதவித்³யோதமாநோல்லஸத்³தா³டி³மீபீ³ஜராஜிப்ரதீகாஶத³ந்தாலிகே,
கும்பி⁴நீபா³லகே;
பா³லிகாஶ்ரோணிகாப³த்³த⁴ஸுஸ்நிக்³த⁴முக்தாவளீகுந்த³புஷ்பப்ரதீகாஶமந்த³ஸ்மிதோதா³ரகாந்திவ்ரஜாநேகசந்த்³ரப்ரபா⁴பா⁴ஸிதாஶேஷதி³ங்மண்ட³லே,

த்ராதஸந்மண்ட³லே;

பு²ல்லஸந்நாக³சாம்பேயபுஷ்பப்ரதீகாஶநாஸாந்விதே, யோகி³ஸந்மாநிதே;
ஶாரதா³ம்போ⁴ஜராஜிப்ரதிச்சா²யகர்ணாந்தவிஸ்தாரநேத்ராலிகாந்திச்ச²டாநிம்நகா³வீசிஸந்தோ³ஹஸஞ்சாரஸம்ஸக்தஸந்தோஷஸந்துஷ்டத⁴ந்யாஶயே,
ஶக்ரகந்யாஶயே;
ஶூர்பகாராதிபா³ணாஸநாகாரஸுப்⁴ரூலதாலங்க்ரு’தப்ரோல்லஸத்தாரகாதீ⁴ஶக²ண்ட³ப்ரதீகாஶகாந்தாலிகப்ரஸ்பு²ரத்³வக்த்ரஸௌரப்⁴யலோப⁴ப்⁴ரமத்³ப்⁴ரு’ங்க³ஸந்தோ³ஹஸந்தே³ஹஸம்பாத³கஸ்நிக்³த⁴கஸ்தூரிகாஸல்லலாமாவலீஶோபி⁴தே,
பூ⁴ஷணைர்பூ⁴ஷிதே;
நீலஜீமூதப்⁴ரு’ங்கா³ப⁴ஸுஸ்நிக்³த⁴முக்³தா⁴யதப்ரோல்லஸத்குந்தலஸ்தோமஸந்த³ர்ஶநோऽத்³பூ⁴தநீலாம்பு³த³ப்⁴ராந்திஸஞ்ஜாதஸந்தோஷந்ரு’த்யந்மயூராவலீகண்ட²நிர்யத்ஸ்வநாபூரிதாஶேஷபூ⁴மண்ட³லே,

ஸுப்ரபா⁴மண்ட³லே;

ப்ரத்நரத்நஸ்பு²ரந்மேருஶ‍்ரு’ங்க³ப்ரதிச்சா²யகோட்யர்கஸங்காஶஸௌவர்ணகோடீரகாந்திச்ச²டாதீ³பிதாநேகலோகவ்ரஜே,

ஶைலகந்யாத்மஜே;

விஶ்வகர்மப்ரதிஷ்டா²பிதாநேகரத்நாட்⁴யமேகா⁴வலீசும்பி³ஸௌவர்ணஹர்ம்யாக்³ரஸம்விஷ்டதே³வாங்க³நாவாரஸங்கீ³ததே³வாரிமாயேயமுக்²யாஸுரஸ்தோமஸம்ஹாரலீலாகதா²கர்ணநாயத்தசித்தேட்³யவாகீ³ஶபத்³மேஶகௌ³ரீஶவிக்⁴நேஶநந்தீ³ஶமுக்²யாமரைராவ்ரு’தே,
மேதி³நீலாலிதே;
பாத³ஸேவாஸமாயாதஸாலோக்யஸாமீப்யஸாரூப்யஸாயுஜ்யகைவல்யஸித்³த்⁴யார்தி²தே³வர்ஷிவிப்ரர்ஷிராஜர்ஷிஸஞ்ஜாதஸம்மர்த³ஸத்³ரத்நஸௌவர்ணஸந்மந்தி³ராவாஸஸம்பூ⁴தநி:ஸாமஸந்தோஷரத்நாகரே,
ஸம்பதா³மாகரே;
மஞ்ஜுமஞ்ஜீரகாஞ்சீலதாதி³வ்யரத்நோர்மிகாகங்கணஶ்ரோணிகேயூரஹாராவலீகுண்ட³லஸ்தோமகோடீரபூ⁴ஷோஜ்ஜ்வலே,

தி³வ்யமுக்தாப²லே ॥ 3॥
நிருபமப³லக்லு’ப்தலோகத்ரயீபா³த⁴மாயாதநூஜாதமுக்²யாமராராதிஸந்தோ³ஹஸம்ஹாரஸம்பூ⁴தநி:ஸீமகீர்திஶ்ரியா
பூ⁴ஷிதே,ஸ்த்ரோத்ரஸந்தோஷிதே;
பூர்வத:ஸர்வகீ³ர்வாணஸம்யுக்தரம்போ⁴ர்வஶீமுக்²யவாராங்க³நாகீ³தஜம்பா⁴ரிஸம்பா⁴விதே,
மஞ்ஜுஸம்பா⁴ஷிதே;
த³க்ஷிணேசித்ரகு³ப்தாதி³யுக்தேந த⁴ந்யேந வைவஸ்வதேநார்சிதே,சந்த³நைஶ்சர்சிதே;
பஶ்சிமே பாஶிநா நிர்ஜராராதிகண்டா²ர்பிதஸ்வீயபாஶேந ப⁴க்த்யா ஸ்துதே,
வந்தி³பி⁴ர்வந்தி³தே;
உத்தரே கிந்நரைஶ்சாரணைர்யக்ஷக³ந்த⁴ர்வவித்³யாத⁴ரை: ஸோபதை³ர்யக்ஷராஜேந
ஸோபாயநேநாஶ்ரிதே, பூ⁴ஸுரோபாஶ்ரிதே;
சந்த்³ரகப்ரஸ்பு²ரச்சாருபக்ஷத்³வயம் சித்ரரத்நஜ்வலந்மேருஶைலோபமம் வேக³ஸம்பத்பராபூ⁴தபக்ஷீஶ்வரம்
பக்ஷபாதாதித்³ரு’ரீக்ரு’தாரிவ்ரஜம் கண்ட²ஶோபா⁴ஸமாதூ⁴தநீலாம்பு³த³ம் நீலகண்ட²ம்
ஸமாருஹ்ய தேஜோமயம் ஶக்திவஜ்ராஸிஶூலாப⁴யம் கே²டகம் சக்ரபாஶாங்குஶம்
சாருபா³ணாஸநம் தாம்ரசூட³ம் வரம் ஸந்த³தா⁴நே கரே, கிங்கரஶ்ரீகரே;
ஸர்வமந்த்ராத்மகே ஸர்வதந்த்ராத்மகே ஸர்வஸத்த்வாத்மகே ஸர்வதத்த்வாத்மகே
ஸர்வவித்³யாத்மகே ஸர்வஶக்த்யாத்மகே ஸர்வமாயாத்மகே ஸர்வதே³வாத்மகே
ஸர்வதோ பா⁴ஸ்வரே ஸர்வலோகேஶ்வரே ஸர்வயோகீ³ந்த்³ரஹ்ரு’த்பத்³மஸந்மந்தி³ரே

வைரிகீர்திப்ரஜாம்போ⁴தி⁴ஸம்ஶோஷணப்ரஸ்பு²ரத்³வாட³ப³ப்ரௌட⁴ஸத்³விக்ரம-
ப்ராப்தலோகத்ரயவ்யாபிகீர்த்யாஶ்ரயே தேஜஸாமாஶ்ரயே ஸந்மநோநந்த³நே
பார்வதீநந்த³நே த்வய்யதோ³ மாநஸம் மாமகம் த்வத்பத³த்⁴யாநதோ நிர்மலம்
முக்தகாமாதி³ஷட்³வைரிவர்க³ம் ஸதா³ கே²லதாம் கே²லதாம் கே²லதாம் ।
ஸ்தோத்ரமேதத் பரம் த⁴ர்மகாமார்த²த³ம் ஸர்வஸித்³தி⁴ப்ரத³ம் ஸர்வஸம்பத்ப்ரத³ம்
ஸர்வவித்³யாப்ரத³ம் ஸர்வரக்ஷாகரம் ஸாரஸாரஸ்வதப்ரக்ரியாபாத³கம் தாவகம்
யேந வா ப்ராதருத்தா²ய ப⁴க்த்யாநிஶம் ஜப்யதே தேந யத்³யத் ஸதா³ ப்ரார்த்²யதே
தத்³ப⁴வேத் த்வத்க்ரு’பாபூரதஸ்தஸ்ய ப⁴க்திர்ப⁴வேத் த்வத்பதா³ப்³ஜத்³வயே,
ஸம்பதா³ம் ஸித்³த⁴யே;
பா⁴வஸந்தாபஸந்தப்தநிர்வாணத³ம் பாதகாரண்யஸந்தோ³ஹதா³வாநலம் ப⁴க்திபா⁴ஜாம்
பரம் ஶ்ரேயஸாமாஸ்பத³ம்ஸர்வதா³ஸர்வயோகீ³ந்த்³ரஸம்ஸேவிதம் ப⁴க்தகைவல்யத³ம்
ப⁴க்திக³ம்யம்ஸதா³ ஸேவகாநந்த³த³ம் பா⁴வகாபீ⁴ஷ்டத³ம் தாவகம் பத்³மஸங்காஶபாத³த்³வயம்
தே³வஸேநார்சிதம் மாநஸே பா⁴ஸதாம்,ஸந்நிதா⁴நம் ஸதாம்;
த்வத்பதா³ம்போ⁴ஜயுக்³மம் விநாபீ⁴ஷ்டத³ம் நாஸ்தி மேऽந்யா க³திர்லோசநம் தே³ஹி
மே ஸந்ததிம் தே³ஹி மே ஸம்பத³ம் தே³ஹி மே மங்க³ளம் தே³ஹி மே । த்வத்³க³திம்
து³ர்க³தம் த்வத்கதா²லாபிநம் த்வத்பத³த்³ரோஹிணம் த்வத்க்ரு’பாபா⁴ஜநம்
த்வத்க்ரு’பாபூரிதைர்லோசநை: பஶ்ய மாம் ஸத்க்ரு’பாபூரிதைர்லோசநை: பஶ்ய மாம்
ஸத்க்ரு’பாபூரிதைர்லோசநை: பஶ்ய மாம்,ஸர்வதோ ரக்ஷ மாம் ।
சிந்தயந்தம் ப⁴வத்³தி³வ்யரூபாந்தரம் த்⁴யாநமாத்ரேண ஸம்ஸாரதாபாபஹம்
பண்டி³தாக்³ரேஸரம் குண்ட³லீஶோபமம் த³ர்ஶநாம்போ⁴தி⁴ஸம்பூர்ணஜைவாத்ரு’கம்
வாதி³வித்³வத்கரிவ்யூஹபஞ்சாநநம் சா²த்ரஹம்ஸாவலீமோத³பத்³மாகரம் காந்திஸம்பத்ஸமாதூ⁴தபா³லாருணம்
ஶீலஸம்பத்திஸந்துஷ்டவைஶ்வாநரம் ராமநாமாங்கிதம் ஸத்³கு³ரும் ஸர்வக³ம்
ஸர்வபூ⁴தாத்மகம் மந்மநோபோ³த⁴கம் ஸத்க்ரு’பாஸாக³ரம் தே³வஸேநாபதே பஹி
மாம் பாஹி மாம் பாஹி மாம் தே³வ துப்⁴யம் நமோ தே³வ துப்⁴யம் நமோ தே³வ துப்⁴யம்
நம: ॥ 4॥
ஶ்ரீராமதே³ஶிகபதா³ம்பு³ஜயுக்³மயோக³-
ஸஞ்ஜாதநிர்மலகு³ணோத்தரமாநஸேந ।

ராமாநுஜேந ஶரஸம்ப⁴வத³ண்ட³கோऽயம்
ப⁴க்த்யா க்ரு’தோ நவஶதை ரக³ணை: ப்ரஸந்ந: ॥

கடாக்ஷயது கா³ங்கே³யோ கா³ங்கே³யநக³த⁴ர்மபூ: ⁴ ।
ஜைவாத்ரு’கோ மஹாஸேநோ ஜைவாத்ரு’கஸமாநந: ॥

இதி ஶ்ரீராமாநுஜதே³ஶிகக்ரு’தம் ஶ்ரீஷடா³நநத³ண்ட³கம் ஸமாப்தம் ।
ௐ ஶ்ரீராமஶ்ரீகேஶவஶ்ரீராமதே³ஶிகவரேப்⁴யோ நம: ।
ஶ்ரீஸுப்³ரஹ்மண்யேஶ்வராய நம: ।
வந்தே³ த⁴ராதை³வதவர்க³ஶேக²ரம் கந்த³ர்பலஜ்ஜாகரகாந்திஸுந்த³ரம் ।
மந்த³ஸ்மிதைர்நிந்தி³தபூர்ணசந்தி³ரம் வந்தா³ருமந்தா³ரமுமாகுமாரகம் ॥

The author Ramanujadeshikam was a disciple of Ramadeshika whos is eulogized in the last

section of this work. It is interesting to note that this daNDakA on shrI ShaNmukhA, after

the well-known shyamalADaNDaka, has been composed by a shrIvaiShNava author.

